
చతుర్థాశ్వాసము











	ఆ.	
రాలు మగని విడుచు, నాచార్యు నిందించు

శిష్యుఁ, డఖిలదేవసేవ్యుఁడైన

హరి భజింప నొల్ల కన్యదైవంబుల

నెపుడు కోరి కొల్తు రెల్లవారు.

	తే.	
జలజనాభున కాధారశక్తి యగుచు

దనకు శేషాఖ్య నొప్పునీధామ మధిప

తెలియ కెప్పుడు సామాన్యదృష్టిఁ జూచు

వారు పోదురు నిరయనివాసమునకు.

	మ.	
అమృతానందనిధానమై సకలకల్యాణావహంబై రమా

రమణప్రేమనివాసమై మెఱయు శ్రీరంగప్రభావంబు ని

క్కముగా నాత్మ నెఱింగి కొల్చుసుజనుల్ కర్మంబులం బాసి ని

ష్క్రమణన్ శాశ్వతవిష్ణులోకసుఖమున్ బ్రాపింతు రుర్వీశ్వరా.

	క.	
అని చెప్పిన నాకాశ్యప

మునివరుఁ గొనియాడి, రాజముఖ్యుఁడు ప్రమదం

బొనరఁగ దద్ధామమునకు

వినతుండై యచటు వాసి వెలువడి యెదుటన్.

	సీ.	
శిఖరాగ్రగతి హరి ప్రఖరాశనికూర్ర

నఖరాభిహతనవ్యనాగకులము

శబరీపరిప్రస్థకబరీకలాపవి

క్లబరీణఘనభుజంగ్వరజంబు,

రహితదోషాటోపమహితరత్నప్రభా

పిహితబృందారకబృందసరణి,

వితతసానుస్వానసతతనిర్ఝరజల

ఫ్లుతతరుప్రత్యంతభూమికులము

బహుళగైరికమయదృషత్ప్రభవరాగ

కల్పితాలీకదివసావగమనికామ

		 ఈ పేజీలో చివరి మార్పు 18 జనవరి 2021న 11:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

